TERMAU AC AMODAU
Prifysgol Cymru Gregynog – Cronfa Cefnogi Colocwia 2011/2012
Mae Cronfa Cefnogi Colocwia Gregynog yn bodoli ar hyn o bryd i gefnogi gweithgaredd ymchwil trwy gydol Prifysgol Cymru, yn arbennig gweithgaredd ymchwil cydweithredol rhwng y sefydliadau sy’n aelodau o’r Brifysgol. 
Gwahoddir ceisiadau gan drefnwyr am grantiau ar gyfer cynadleddau i’w cynnal yng Ngregynog rhwng1 Awst 2011 a 31 Gorffennaf 2012.
Gall aelodau o Brifysgol Cymru fanteisio ar y prisiau cystadleuol iawn ac ers 1 Awst 2011 ein pecyn prydau llawn 24-awr yw £85 i staff a £42 i fyfyrwyr.
Fel y gwyddoch mae’n siŵr, mae’r gronfa’n cyfrannu cymhorthdal sylweddol tuag at gostau llety a bwyd. Yn 2008/09 manteisiodd 30 o adrannau Prifysgol arni ac mae £20,000 ar gael i’w ddosbarthu yn 2011/2012.
Nodwch os gwelwch yn dda bod angen i chi fod wedi gwneud archeb dros dro am eich colocwiwm cyn cyflwyno’ch cais.  Rhaid i geisiadau am y gronfa gwrdd ag un neu fwy o’r meini prawf canlynol:-

· mae’r colocwiwm yn hwyluso a chynorthwyo ymchwil ôl-raddedig
· mae’r colocwiwm yn uchafu proffil ymchwil y Brifysgol
· mae’r colocwiwm yn meithrin cydweithrediad rhwng sefydliadau
· dylai 50% o’r rhai fydd yn bresennol yn y gynhadledd fod o sefydliadau yng Nghymru 
Mae swm y dyfarniad yn gysylltiedig gyda faint o welyau a ddefnyddir a chaiff ei gyfrifo ar ostyngiad o £10 y gwely.  Oherwydd natur y gronfa ymchwil dim ond staff a myfyrwyr ôl-raddedig o sefydliadau sy’n achrededig gan Brifysgol Cymru fydd yn gymwys i dderbyn y dyfarniad.

Fodd bynnag, am y tro cyntaf, gellir ymestyn meini prawf cymhwyster y gronfa i gynnwys cefnogaeth i ysgoloriaethau eraill neu waith academaidd arall sy’n digwydd yng Ngregynog ac nad yw’n gysylltiedig â defnydd gwelyau.  

Mae angen cwblhau a dychwelyd ceisiadau i’r swyddfa cynhadledd.

